Bus Aapka Hona Baaki Hai | By Sanjay Pareek

Maine Sabka Hokar Dekh Liya Bas Aapka Hona Baaki Hai
Maine Sab kUch Khokar Dekh Liya, Bas Khud Ko Khona Baaki Hai

Tere Pyar Mein Ro Ro Sanwariya Aankhon Se Aansu Behte Hain
Premi Ke Aansu O Baba, Bas Tumse Itna Kehte Hain

Tere In Paavan Charno Ko To Ek Baar Bhigona Baaki Hai
Maine Sabka Hokar Dekh Liya Bas Aapka Hona Baaki Hai

Shraddha Ke Paavan Dhaage Mein Maine Bhaav Ki Kaliya Piroyi Hain
Aankhon Ke Ganga Jal Se Prabhu Maine Ek Ek Kali Bhigoyi Hai

Teri Is Pyari Chhavi Ke Liye Ek Haar Pirona Baaki Hai

Maine Sabka Hokar Dekh Liya Bas Aapka Hona Baaki Hai

Ab Bahut Hua Maine Dekh Liya Duniya Ke Aage Ro Rokar
Jinko Maine Apna Samjha Unse Hi Khayi Hai Thokar

Roya Main Bahut Jag Ke Aage, Tere Aage Rona Baaki Hai
Maine Sabka Hokar Dekh Liya Bas Aapka Hona Baaki Hai

Ye Rang Birangi Duniya Hai, Yahan Rang Birange Sapne Hain
Jag Ghoom Liya Jag Dekh Liya, Yahan Matlab Ke Sab Apne Hain
Mehlo Mein Baith Liya Romi, Mandir Ka Kona Baaki Hai

Maine Sabka Hokar Dekh Liya Bas Aapka Hona Baaki Hai

